Aðalfundur Búnaðarsamtaka Vesturlands

Haldinn 19. apríl 2002 að Hvanneyri

1.  Fundarsetning

Föstudaginn 19. apríl 2002 var aðalfundur Búnaðarsamtaka Vesturlands (BV) haldinn að Hvanneyri.  Guðbjartur Gunnarsson formaður BV setti fundinn og bauð fundarmenn velkomna, hann tilnefndi sem fundarstjóra Jón Björnsson Deildartungu og Bjarna Ásgeirsson Ásgarði og sem fundarritara Laufeyju Bjarnadóttur ráðunaut BV og Jónas Jóhannesson Jörfa, ekki komu fram aðrar tillögur um starfsmenn fundarins.

Dagsskrá fundarins:

1. Fundur settur, skipan starfsmanna

2. Skýrsla formanns, Guðbjarts Gunnarssonar

3. Ávarp Magnúsar B. Jónssonar rektors LBH

4. Afgreiðsla kjörbréfanefndar

5. Skýrsla framkvæmdastjóra, Eiríks Blöndal

6. Ársreikningur lagður fram

7. Umræður um skýrslu stjórnar og reikningar afgreiddir

8. Tillögur lagðar fram, nefndarstörf

9. Afgreiðsla mála

10. Kosning stjórnar og varastjórnar

a) Kosning formanns án svæðabindingar

b) Svæðabundin kosning.  Fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 og fulltrúar úr Dalasýslu kjósa 1

c) Kosning varamanns sem tekur sæti í stjórn í forföllum formanns, án svæðabindingar

d) Kosning varamanna annarra stjórnarmanna, svæðabundin

11. Kosning skoðunarmanna reikninga og endurskoðenda

a) Kosning tveggja skoðunarmanna og varamanna þeirra.

b) Kosning löggilts endurskoðanda

12. Önnur mál

13. Fundarslit

2.  Skýrsla formanns
Formaður, Guðbjartur Gunnarsson flutti skýrslu stjórnar.  Formaður fór yfir helstu viðfangsefni stjórnar starfsárið 2001-2002.  Fyrst gerði hann grein fyrir ályktunum/tillögum frá aðalfundi BV 4. maí 2001.  Verið er að ganga frá sölu á skrifstofuhúsnæði í Búðardal nú þessa dagana, kaupandi er ríkissjóður.  Leitast var við að nautgripasæðingar yrðu í jafnvægi á árinu 2001 með því að leita allra leiða til að draga úr kostnaði, gjaldskrá var hækkuð síðla sumars 2001 og aftur nú í ársbyrjun (mars).  Tillaga aðalfundar þar sem því er beint til stjórnar BÍ að vinna að því að hækka sæðingargjöld af innveginni mjólk til þess að mæta auknum kostnaði við sæðingar, var tillagan send BÍ en hlaut lítinn hljómgrunn þar.  Tillaga um að mótmæla harðlega 17. gr. reglugerðar um heimildir dýralækna til að ávísa lyfjum og áskorun til heilbrigðis- og tryggingarmálaráðherra um breytingar þar á, tillögunni var vísað til ráðherra án sýnilegs árangurs.  Samþykktir BV voru samþykktar af stjórn BV, send var beiðni um breytingar á samþykktum BÍ.  Samþykktum BÍ var breytt á síðasta Búnaðarþingi og eru Búnaðarsamtök Vesturlands því nú fullgildur aðili að BÍ í stað búnaðarsambandanna þriggja.  Guðmundur Sigurðsson fór í ársleyfi og var Eiríkur Blöndal ráðinn í starf framkvæmdastjóra til eins árs í hans stað, en Guðmundur er í ársleyfi frá 1. ágúst 2001 til 1. ágúst 2002.  Ný gjaldskrá var samþykkt á fundi 21. ágúst 2001 fyrir selda þjónustu ráðunauta, bændabókhald og kúasæðingar.  Á sama fundi kom fram bréf frá oddvita Borgarfjarðarsveitar þar sem hann býður BV að taka á leigu skrifstofuhúsnæði á Hvanneyri sem fyrirhugað var að byggja.  Leiguverð var tilgreint 1.000 kr./m2 á mánuði.  Gerður var kostnaðarsamanburður og teknir saman kostir og gallar.  Hugmynd þessi var kynnt á formannafundi á Hvanneyri 28. nóvember 2001 og voru skoðanir mjög skiptar og spurningar komu fram varðandi fjárhagshlið málsins.  Arnór Eggertsson tók saman greinargerð um málið ásamt Eiríki og reiknaði út áhrif af flutningi skrifstofunnar frá Borgarnesi í þetta húsnæði á Hvanneyri.  Niðurstaða stjórnar BV var að þetta húsnæði væri of dýrt fyrir BV og vildu menn einnig meta stöðuna upp á nýtt eftir Búnaðarþing.  Stefna BÍ hefur verið að færa leiðbeiningar á fáar leiðbeiningamiðstöðvar, ekki fleiri en 5.  Verulegur kostnaður fylgir flutningi aðseturs BV sem er reynsla annarra og einnig mat Arnórs Eggertssonar og verður tæplega gert án stuðnings annarsstaðar frá.  Einnig eru skiptar skoðanir bænda um hugsanlegan flutning skrifstofunnar frá Borgarnesi að Hvanneyri sem er óneitanlega höfuðstaður íslenks landbúnaðar í kennslu og þekkingarmiðlun.  Vegna erfiðrar fjárhagsstöðu BV er nauðsynlegt að fara mjög varlega í þessu máli.  Nú hin seinni ár hefur verið mörkuð sú stefna að  selja sérstakar leiðbeiningar ráðunauta á hóflegu verði.  Í nýrri gjaldskrá sem tók nú nýlega gildi er í fyrsta sinn gerður greinarmunur á gjaldi fyrir bændur með félagsaðild að BV og þeirra sem standa utan BV.  

Formaður lýsti því yfir að hann biði sig fram til endurkjörs.

3.  Ávarp Magnúsar B. Jónssonar

Magnús B. Jónsson flutti erindi sem bar yfirskriftina "Landbúnaður í nýju hlutverki - þáttur kennslu, rannsókna og ráðgjafar".  Kom fram í máli Magnúsar að landbúnaður framtíðarinnar er landbúnaður í nýju hlutverki, atvinnuvegur sem spannar alla starfssemi sem nýtir landið sem auðlind, þetta nýja hlutverk gerir auknar kröfur til menntunar og rannskókna.  Þá er hlutverk skólastofnanna að mennta fólk og afla þekkingar með rannsóknum og símenntun.  Endurmenntun mun í auknum mæli verða kostuð af þátttakendum.  Rannsóknaverkefni framtíðarinnar munu tengjast sjálfbærri þróun atvinnuvegarins og viðfangsefnin mótast af breyttu og víðtækara hlutverki hans.  Hlutur ráðgjafaþjónustu mun vaxa verulega á komandi árum og verður hún að aðlaga sig að nýrri þróun og kröfu um: aukna þjónustu til einstakra rekstrareininga; aukið eftirlit með öllum framleiðsluferlinum; aðlagast kröfum um sífellt aukna upplýsingaöflun.  Þá mun fjármögnun ráðgjafaþjónustu breytast og þjónustugjöld aukast, mikilvægt er þó að ráðgjafaþjónustan verði öll á ábyrgð bænda.  Kennsla, rannsóknir og ráðgjöf munu verða mikilvægustu þættirnir til þess að tryggja samkeppnisstöðu landbúnaðarins í framtíðinni og mun sú samkeppnisaðstaða ráðast af því hvernig þessum verkefnum verður komið fyrir í framtíðinni þar sem færri og stærri einingar gefa meira svigrúm til sérhæfingar þjónustu og markvissrar verkaskiptingar.

Matarhlé

4. Afgreiðsla kjörbréfanefndar
Jón Gíslason gerði grein fyrir störfum kjörbréfanefndar:

Eftirtaldir fulltrúar eiga rétt til fundarstarfa:

Búnaðarfélag Andakílshrepps:  Eiríkur Blöndal, Unnsteinn Snorrason, Kristinn Reynisson.

Búnaðarfélag Breiðuvíkurhrepps:  Guðný H. Jakobsdóttir

Búnaðarfélag Eyja-og Miklaholtshrepps:  Guðbjartur Gunnarsson, Svanur Guðmundsson, Sigurður Kristjánsson.

Búnaðarfélag Eyrarsveitar:  Hallur Pálsson, Marteinn Njálsson, Arnór Kristjánsson, Erna Guðný Jónsdóttir.

Búnaðarfélag Hraunhrepps:  Guðbrandur Guðbrandsson, Finnbogi Leifsson.

Búnaðarfélag Hvalfjarðar:  Ásgeir Kristinsson, Friðjón Guðmundsson, Sigurjón Sigurjónsson, Haraldur Benediktsson,.

Búnaðarfélag Hvammsfjarðar:  Bjarni Ásgeirsson, Bragi Konráðsson.

Búnaðarfélag Kolbeinsstaðahrepps:  Albert Guðmundsson, Sigurður Helgason, Gísli Þórðarson, Jónas Jóhannesson.

Búnaðarfélag Laxárdals:  Gísli S. Þórðarsson.

Búnaðarfélag Lundarreykjadalshr.:  Jón Gíslason jafnframt áheyrnarfulltrúi frá MBB, Árni Ingvarsson, Guðni Eðvarðsson.

Búnaðarfélag Miðdala:  Guðmundur Freyr Gíslason, Hjörtur Einarsson, Christine Arndt.

Búnaðarfélag Reykdæla:  Þórarinn Skúlason.

Búnaðarfélag Skorradalshrepps:  Jón Einarsson.

Búnaðarfélag Staðarsveitar:  Halldór K. Jóhannesson, Jón Svavar Þórðarson, Kristján Þórðarson.

Búnaðarfélag Skógarstrandar: Ekki nægur fjöldi í félaginu til að senda fulltrúa.

Búnaðarfélag Þverárþings:  Árni B. Bragason, Sindri Sigurgeirsson, Brynjólfur Guðmundsson, Sigbjörn Björnsson, Kristján F. Axelsson.

Eftirtalin félög sendu ekki fulltrúa:

Búnaðarfélag Fróðárhrepps

Búnaðarfélag Helgafellssveitar

Búnaðarfélag Hörðudals

Búnaðarfélag Saurbæjarhrepps

Búnaðarfélag Álftaneshrepps

Búnaðarfélag Borgarhrepps

Eftirtaldir sátu fundinn sem gestir:

Þórólfur Sveinsson frá LK

Guðrún Kristjánsdóttir frá Félagi Sauðfjárbænda í Dalasýslu.

Magnús B. Jónsson flutti ávarp.

Guðmundur Sigurðsson fyrrverandi framkvæmdastjóri.

Sigurður B. Hansson stjórnarmaður í BV

Steinar Guðbrandsson stjórnarmaður í BV

Eftirtaldir starfsmenn BV:

Eiríkur Blöndal

Friðrik Jónsson

Lárus G. Birgisson

Laufey Bjarnadóttir

5. SkýrsLa framkvæmdastjóra, Eiríks Blöndal
Skýrslu framkvæmdastjóra og annarra starfsmanna BV má finna í ársskýrslu BV sem dreift var á fundinum.

Eiríkur flutti sameiginlega skýrslu fyrir ráðunauta.  Á árinu störfuðu sem ráðunautar Guðmundur Sigurðsson (ásamt framkvæmdastjórn) til 1. ágúst, Friðrik Jónsson, Lárus G. Birgisson, Laufey Bjarnadóttir og María G. Líndal.  Helga Halldórsdóttir er í um 70% starfi á skrifstofu.  Frjótæknar á árinu voru eftirtaldir:  Þorvaldur Jónsson, Magnús Agnarsson og Ásbjörn Pálsson. Jóhannes Eyberg Ragnarsson er verktaki á norðanverðu Snæfellsnesi auk þess að sinna afleysingum.  Hörður Grímsson er verktaki í Saurbæ og síðan í haust einnig á Fellsströnd og í Hvammssveit.  Fyrri hluta árs voru einnig verktakar í Dalasýslu Svafa Sigurðardóttir og Sigurbjörg Bergsdóttir.  Afleysingamenn voru Sigurður Halldórsson og Elva Björk Jónmundsdóttir.

Framkvæmdastjóri greip niður í starfsskýrslur annarra starfsmanna og sína eigin og vísast til þeirra í ársskýrslu.

Eiríkur nefndi að rekstur BV hafi verið nokkuð þungur á árinu, en reksturinn hefur verið að stefna í rétta átt nú undanfarin ár.  Almennar launa- og verðhækkanir hafa gert það að verkum að hækka hefur orðið gjaldskrá nokkuð títt að undanförnu en vísaði í ársreikninga í ársskýrslu til frekari skoðunar.  Keyptur var nýr bíll í kúasæðingarnar, Subaru Forrester í stað Nissan Terrano jeppa sem var seldur.  Keyptar voru 2 fartölvur og einn farprentari á árinu.

6. Ársreikningur lagður fram
Eiríkur Blöndal gerði grein fyrir reikningum BV.  Reikningar eru í ársskýrslu 2001 sem dreift var á fundinum.  Niðurstöður rekstrarreiknings eru:  Tekjur voru alls 49.203.289 kr. og tap ársins 1.171.634 kr.  
7. Umræður um skýrslu stjórnar og reikningar afgreiddir
Kristján Axelsson skoðunarmaður reikninga kvaddi sér hljóðs.  Lýsti hann störfum skoðunarmanna reikninga.  Gerðu stikkprufur úr bókhaldi.  Gerðu nokkrar athugasemdir við hækkun launa en skýringin er nýir launasamningar við ráðunauta og frjótækna.  Fagnar nýrri gjaldskrá sem greinir að félagsmenn og utanfélagsmenn.  Reikningar hafa verið greiddir á gjalddaga, en rekið á yfirdrætti.  Veltufjárhlutfall batnað frá árinu áður.  Að lokum þakkaði hann samstarfsmönnum samstarfið á s.l. árum en hann mun ekki gefa kost á sér áfram sem skoðunarmaður reikninga.

Haraldur Benediktsson þakkaði starfsfólki BV fyrir störfin og undirbúning að fundinum.  Þakkaði jafnframt Guðmundi Sigurðssyni fyrir sín störf á s.l. árum.  Því næst fór Haraldur vítt og breytt m.a. yfir sögu búnaðarsambanda á svæðinu og sameiningu þeirra.  Hann sér fyrir sér að í framtíðinni verði starfsmenn ekki ráðnir á kjarasamningum stéttarfélaga heldur ráðnir á vinnustaðasamningum með árangurshvetjandi ákvæðum.  Stefnumörkun í landbúnaði til framtíðar verður líkast til sú að leiðbeiningamiðstöðvar í landinu verði 2-4.  Tengd verða meira saman héraðsstöðvar og landsráðunautar.  Þá mun óhjákvæmilega koma til sameiningar fleiri búnaðarsambanda m.a. er nú þegar óformlegt samstarf við Vestfirðinga og Kjalnesinga.  Sér hann fyrir sér flutning höfuðstöðva BV að Hvanneyri, þar sem aðlaga þarf starfssemina að nýjum tíma.  En flutningurinn má ekki verða fjárhagslegur baggi.  Hugrenningar um framtíðina að efla þjónustu, nýsköpun, hlusta á gagnrýni félagsmanna, horfa til annara landa þar sem Haraldur vitnaði í grein í Husdyr og af heimasíðu hjá dönskum banka.  Leita eftir samningum við Vestfirðinga og Kjalnesinga um samvinnu.  Ein hugmynd er samstarf við Búnaðarsamband Suðurlands.  Að lokum lýsti Haraldur yfir framboði sínu til formanns BV.

Þórólfur Sveinsson kynnti hugmyndir um aukið framlag til sæðingastarfsseminnar.  Mjólkuriðnaðurinn þarf prótein úr um 108 millj. lítra í stað 106 millj. ltr. skv. spá s.l. árs.  Líkur eru á að greitt verði fyrir allt prótein sem framleitt verður.   Breyting er nú á C-greiðslum vegna burðartíma sem er kominn of mikið á haustin, þarf að dreifa burðartíma og ná mjólk í júlí og ágúst.   Menn þurfa að huga að sumarbeit mjólkurkúa þetta sumarið.  Nautakjötið er hliðargrein við mjólkurframleiðslu, markaðurinn er síbreytilegur og ekkert bendir til að hann sé að róast, erfitt fyrir nautakjötið þar sem það nýtur engra styrkja ólíkt því sem gerist í nágrannalöndum.  Nautakjötsframleiðendur eiga mjög erfitt uppdráttar í dag fjárhagslega.  Drög að breyttri reglugerð um mjólk og mjólkurvörur er í vinnslu, þar sem gert er ráð fyrir að herða reglugerðina varðandi lyfjaleifar, gerla og frumutölu.  Að lokum óskaði Þórólfur fundinum farsældar í störfum.

Sigurður Helgason spurðist fyrir um % í aukningu í lambaskoðun, 19,4% aukning í gimbraskoðun á svæðinu en 2% á Snæfellsnesi.  Dregið hefur úr sæðingum í nautgriparækt.  Spyr frambjóðendur til formanns um hvort þeir muni vinna eftir vilja meirihluta bænda eða sínum eigin vilja og skoðunum.

Lárus svarar Sigurði því að Snæfellingar hafi verið virkir í mælingum og tóku mun fyrr við sér en aðrir, aukning er í gimbramælingum.

Sindri Sigurgeirsson þakkar skýrslur sem hafa verið fluttar.  Víkur að áhugaverðu erindi Magnúsar um flutning samtakanna að HVE, stjórnin þarf að fá skoðanir til að vinna úr.  Fagnar framboði Haraldar til formanns.

Reikningar BV bornir upp til atkvæðis, samþykktir með öllum greiddum atkvæðum.

Guðbjartur kvað sér hljóðs og gerði grein fyrir því að allt frá upphafi hafi stjórn BV alltaf haft það að sjónarmiði að efla leiðbeiningaþjónustu.  Varðandi kjarasamninga stéttarfélaga, þá voru kjarasamningar FÍN yfirteknir til ráðunauta og samningar gerðir til eins árs.  Varðandi staðsetningu skrifstofu BV þarf að mæta kostnaði sem fylgir flutningi,  í dag eru ekki fjárhagslegar forsendur til að flytja.  Sameining við Vestfirðinga var skoðuð.  Varðandi fyrirspurn Sigurðar þá er ekki nema sjálfsagt að vinna fyrir bændur, það hefur hann gert og mun gera.

Hjörtur Einarsson, vill fara varlega í sameiningarferlið, velti fyrir sér hollustu mjólkur með hertari reglugerðum.

Ósk hafði borist um að breyta dagsskrá og flytja lið 9 aftur fyrir kosningar.  Engin mótmæli komu fram.

8. Tillögur lagðar fram og nefndarstörf

Tillögur komu fram frá eftirfarandi búnaðarfélögum og einstaklingum og þeim vísað til nefnda.

Frá stjórn BV; Eiríkur Blöndal flutti tillögu.

Búnaðarfélag Miðdala; Guðmundur Freyr Geirsson flutti tillögur.

Búnaðarfélag Þverárþings; Brynjólfur Guðmundsson flutti tillögur.

Búnaðarfélag Eyrarsveitar; Marteinn Njálsson flutti tillögur.

Búnaðarfélag Hvalfjarðar; Ásgeir Kristinsson flutti tillögu.

Haraldur Benediktsson flutti tillögu í eigin nafni.

Kristján Axelsson flutti tillögu í eigin nafni.

Öllum þessum tillögum var vísað til nefnda.

Skipan í nefndir.  Fundarstjóri bar upp tillögu um skipan fundarmanna í eftirtaldar nefndir:

Fjárhagsnefnd:  Kristján Axelsson formaður, Hallur Pálsson, Gísli Þórðarson Spágilsstöðum, Jón Eiríkur Einarsson, Svanur Guðmundsson, Friðjón Guðmundsson.

Allsherjarnefnd:  Haraldur Benediktsson formaður, Sigurður Helgason, Guðbrandur Guðbrandsson, Ásgeir Kristinsson, Bragi Konráðsson, Hjörtur Einarsson, Halldór K. Jóhannesson, Guðni Eðvarðsson, Erna Guðný Jónsdóttir.

Búfjárræktarnefnd:  Sindri Sigurgeirsson formaður, Christine Arndt, Sigbjörn Björnsson, Brynjólfur Guðmundsson, Jón Svavar Þórðarson, Jón Gíslason, Albert Guðmundsson, Finnbogi Leifsson, Arnór Kristjánsson, Sigurður Kristjánsson.

Samgöngunefnd:  Marteinn Njálsson formaður, Guðmundur Freyr Geirsson, Árni B. Bragason, Kristján Þórðarson, Þórarinn Skúlason, Árni Ingvarsson, Gísli Þórðarson Mýrdal, Sigurrós Sigurjónsdóttir, Guðný H. Jakobsdóttir, Unnsteinn Snorrason, Kristinn Reynisson.

9. Kosning stjórnar

Kosning formanns (án svæðabindingar):

Haraldur Benediktsson var kosinn formaður til eins árs með 20 atkvæðum en Guðbjartur Gunnarsson fékk 18 atkvæði.

Stjórnarmenn aðrir (svæðisbundnir):  

Úr Mýra- og Borgarfjarðarsýslu:  Sindri Sigurgeirsson Bakkakoti og Jón Gíslason Lundi.  Til vara:  Árni Bragason og Ásgeir Kristinsson.

Úr Snæfellsnes- og Hnappadalssýslu:  Jónas Jóhannesson Jörfa.  Til vara:  Guðný H. Jakobsdóttir.  Steinar Guðbrandsson gaf ekki kost á sér til endurkjörs.

Úr Dalasýslu:  Sigurður B. Hansson.  Til vara: Guðrún Kristjánsdóttir.

Varamaður formanns:  Jón Björnsson Deildartungu samkvæmt uppástungu.

Skoðunarmenn reikninga:  Hallur Pálsson og Brynjólfur Guðmundsson samkvæmt uppástungu.

Varaskoðunarmenn:  Kristján Sæmundsson og Halldór Jóhannesson samkvæmt uppástungu

Endurskoðandi kjörinn Arnór Eggertsson samkvæmt uppástungu.

Haraldur Benediktsson kvaddi sér hljóðs og þakkaði stuðninginn sem hann hlaut í formannskjöri Búnaðarsamtakanna.

10. Afgreiðsla mála

Afgreiðsla fjárhagsnefndar:

Jón Einarsson flutti eftirfarandi tillögu frá fjárhagsnefnd:

1.  Aðalfundur Búnaðarsamtaka Vesturlands haldinn að Hvanneyri 19. apríl 2002 samþykkir að laun til stjórnarmanna, fulltrúa og skoðunarmanna verði eftirfarandi:

Formaður föst laun 60.000 kr. + 7.500.- pr. fund

Aðrir stjórnarmenn föst laun 30.000 kr. + 7.500.- pr. fund

Laun til fulltrúa kr. 2.000.-

Skoðunarmenn kr. 10.000.-

Akstur greiddur skv. reglum Rsk.

Samþykkt samhljóða.

Jón Einarsson flutti eftirfarandi tillögu frá fjárhagsnefnd:

2.  Aðalfundur Búnaðarsamtaka Vesturlands haldinn að Hvanneyri 19. apríl 2002 samþykkir að árgjald verði kr. 2.000 á félaga fyrir árið 2002.

Samþykkt samhljóða.

Jón Einarsson flutti eftirfarandi tillögu:

3.  Aðalfundur Búnaðarsamtaka Vesturlands haldinn að Hvanneyri 19. apríl 2002 beinir því til stjórnar BV að hún komi á framfæri til hlutaðeigandi aðila að vextir lækki og verðbætur verði afnumdar.  

Má líta til nágrannalanda þar sem verðbætur á lán þekkjast ekki nema að verðbólga fari yfir 10% á ári.  Vextir og verðbætur eru að sliga íslenskan landbúnað og ásamt öðrum atvinnugreinum s.s. afurðastöðvar, iðnað o.fl.

Hjörtur Einarsson kvaddi sér hljóðs og sagði nokkur orð um tillöguna og hvatti til að hún yrði samþykkt.

Samþykkt samhljóða.

Kristján Axelsson flutti eftirfarandi tillögu:

4.  Fjárhagsáætlun:

Rekstrartekjur



Seld þjónusta

24.822 þús.


Umsýslutekjur

 4.678 þús.


Starfsfé

21.545 þús.


Ýmsar tekjur

 1.343 þús.


Heildartekjur

52.388 þús.

Rekstrargjöld


Rekstrarvörunotkun
 4.345 þús.


Laun og launatengd gjöld
30.624 þús.


Bifreiða og ferðakostnaður
  7.545 þús.


Annar rekstrarkostnaður
  8. 856 þús.

Rekstrartekjur


52.388 þús.

Rekstrargjöld


51.370 þús.

Hagn. f. fjármagnsliði

 1.018 þús.

Vaxtagjöld


(1.000 þús.)

Hagnaður ársins

       18 þús.

Samþykkt samhljóða.

Afgreiðsla búfjárræktarnefndar:

Sindri Sigurgeirsson flutti eftirfarandi tillögu frá búfjárræktarnefnd:

1.  Aðalfundur Búnaðarsamtaka Vesturlands haldinn að Hvanneyri 19. apríl 2002 beinir því til BÍ og LK að þau beiti sér fyrir breyttri ráðstöfun á framleiðslurétti í mjólk sem losna á ríkisjörðum, jafnvel með þarfir frumbýlinga í huga.

Samþykkt samhljóða.

Sindri Sigurgeirsson flutti eftirfarandi tillögu:

2.  Aðalfundur BV haldinn að Hvanneyri beinir því til stjórnar BV að mæta fjárhagsvanda kúasæðinga eftir því sem kostur er með öðru móti en hækkunum gjalda.  Hækkanir sæðingargjalda ýta undir notkun heimanauta, auka þannig kostnað á hverja sæðingu og draga úr árangri kynbótastarfssins.  Fundurinn telur bæði tímabundna lokun að sumri og sunnudagalokun hluta ársins réttlætanlega í þessu skyni.

Samþykkt samhljóða.

Sindri Sigurgeirsson flutti eftirfarandi tillögu:

3.  Aðalfundur BV haldinn að Hvanneyri 19. apríl 2002, beinir því til Landssamtaka sauðfjárbænda að séð verði til þess að allir þeir fjármunir sem veitt er til Markaðsráðs kindakjöts skili sér í kjötborð kaupmanna og þannig til neytenda.

Hjörtur Einarsson kvaddi sér hljóðs og ræddi slæma stöðu sauðfjárræktarinnar í landinu, en illa hefur verið staðið að sölu dilkakjöts.

Samþykkt samhljóða.

Afgreiðsla allsherjarnefndar:

Guðbrandur Guðbrandsson flutti eftirfarandi tillögu frá allsherjarnefnd:

1.  Aðalfundur BV haldinn að Hvanneyri 19. apríl 2002 samþykkir að fela stjórn BV að athuga áfram með flutning aðalstöðva samtakanna að Hvanneyri.

Greinargerð:  Gæta verður þess að stofna ekki fjárhag samtakanna í óvissu með flutningnum.  Leitað verði eftir samstarfi við LBH, RALA, BÍ og aðrar þær stofnanir sem heppilegar teljast til samstarfs.  Áður en ákvarðanir verði teknar verði málið kynnt meðal félagsmanna BV og ekki farið í flutning í andsstöðu við meirihluta bænda á félagssvæðinu.

Tillagan samþykkt með þorra atkvæða gegn 2.

Eftirfarandi tillaga kom frá Kristjáni Axelssyni:

1.  Aðalfundur Búnaðarsamtaka Vesturlands haldinn að Hvanneyri 19. apríl 2002 samþykkir að endurskoðaðar verði samþykktir samtakanna hvað varðar fulltrúakjör til aðal- og aukafunda samanber 6. grein.

Við endurskoðun verðir m.a. haft í huga að kjörgengir séu gjaldskyldir félagar

· félög með 10-20 félaga kjósi 1 fulltrúa 

· 2. 3. og 4. liður verði eins

· félög með 51-75 kjósi 5 fulltrúa

· félög með 76 félaga og fleiri kjósi 6 fulltrúa.

Tillögunni var vísað til allsherjarnefndar.

Haraldur Benediktsson gerði grein fyrir meðferð tillögunnar í nefndinni og lagði hún til að henni verði vísað til stjórnar.

Samþykkt samhljóða.

Afgreiðsla samgöngunefndar

Marteinn Njálsson flutti tillögu frá samgöngunefnd:

1.  Aðalfundur Búnaðarsamtaka Vesturlands haldinn 19. apríl 2002 skorar á Bændasamtök Íslands að skilgreina nauðsynlegar breytingar á starfsumhverfi bænda þannig að þeim verði gert mögulegt að sameina búrekstur sinn milla bújarða.  Í dag er ekki mögulegt að nýta greiðslumark milli jarða og ná fram hagræðingu á rekstri.

  Horft verði til þeirra leiða sem farnar hafa verið í nágrannalöndunum í þessum efnum og staðfæra reglur að íslenskum landbúnaði.

Samþykkt með öllum greiddum atkvæðum.

Marteinn Njálsson flutti eftirfarandi tillögu:

2.  Aðalfundur Búnaðarsamtaka Vesturlands haldinn 19. apríl 2002 skorar á Bændasamtök Íslands að þau beini því til viðeigandi yfirvalda að fjarskiptaþjónusta við bændur á Vesturlandi verði bætt og að dreifbýlið sitji við sama borð og þéttbýlið með möguleika á háhraða internettengingu. Nýjustu áætlanir gera ráð fyrir að 80% landsmanna muni innan nokurra ára búa við háhraða internetstenginu en eftir sitja þær fjölskyldur sem eru meir en 5 km frá þéttbýli, og munu ekki njóta þeirra möguleika sem upplýsingaþjóðfélagið mun bjóða uppá eins og fjarvinnu, fjarnám og upplýsingaöflun. Í dag er mögulegt að tengja sveitir með gervihnattasambandi og örbylgjusambandi og spara þannig mikinn kostnað við bætingu á grunnlínukerfinu eða ljósleiðarakerfinu.

Sigurður Helgason lýsir yfir stuðningi við tillöguna og spyr varðandi 5 km frá þéttbýli hvort það eigi ekki að vera 10 km.

Marteinn Njálsson svaraði Sigurði að notandi þarf að vera 5-6 km frá símstöð til að geta tengst ADSL en nýjasta tæknin býður upp á 10 km fjarlægð, en sú tækni er ekki komin í notkun.

Samþykkt með öllum greiddum atkvæðum.

11. Önnur mál

Hallur Pálsson óskaði nýkjörnum formanni til hamingju og þakkaði Guðbjarti vel unnin störf í þágu BV og Búnaðarsambands Snæfellinga.

Jón Gíslason þakkaði traust sem hann hlaut í stjórnarkjöri og þakkaði Guðjarti vel unnin störf á liðnum árum.

Guðmundur Sigurðsson óskaði nýkjörinni stjórn velfarnaðar í starfi og þakkaði Guðbjarti hans störf við stofnun og starfssemi Búnaðarsamtakanna hingað til.

Haraldur Benediktsson nýkjörinn formaður Búnaðarsamtakanna sleit fundi.

Fundarritarar

Laufey Bjarnadóttir

Jónas Jóhannesson

